
Til eigarane av Arkivplan.no

Arkivplan.no – Frikjøp

I januar d.å sende styringsgruppa for Arkivplan.no ut ein førespurnad om eigarane av arkivplan.no ynskte å bidra økonomisk for å frikjøpe eit månadsverk til følgjande oppgåver:

· Ajourføring og vedlikehald av informasjonen om Arkivplan.no på framsida og i samhandlingsrommet.

· Utarbeide ein rapport om:

·  Status (mellom anna statistikk på bruk)

·  Tiltak som bør iverksetjast for å styrke konseptet arkivplan.no. Med konseptet meinast verktøyet og alt som høyrer til, t.d samhandlingsrommet, heimesida arkivplan.no, evt andre løysningar som er knytta opp til arkivplan.no (el-arkivprosjektet,  nettverk for rettighetsdokumentsajon etc…)

·  Framlegg om korleis dette bør gjerast. Rapporten skal femne om:

· Arkivplan.no som verktøy

· Samhandlingsrommet

· Framsida (www.arkivplan.no)

· Brukarrettleiing (teknisk/praktisk)

· Samspelet mellom dei ulike delene i konseptet

Gledeleg nok svarte alle eigarane positivt på at dei ville bidra med ein sum opp til kr. 3.000,-. 

Det vart dermed utarbeidd ein detaljert disposisjon for arbeidet som vart lagt fram på eigarmøtet i Stavanger i haust. På dette eigarmøtet vart det også antyda at ein ynskte å legge månadsverket til IKA Rogaland. Sidan dei for tida er inne i ei administrativ travel tid, har styringsgruppa vorte samde med IKA Rogaland om  heller å legge det til IKA Møre og Romsdal sidan dei har ressursar og kompetent personale til å utføre oppgåvene. 

Torun Soknes er allereie i gang med arbeidet, og vil innan kort tid sende ein e-post til alle eigarane der ho informerer om prosessen og der ho vil stille ein del spørsmål til institusjonane som gjeld bruken av arkivplan.no. Det er viktig her å presisere at eigarane gjennom sin tilslutnad til månadsverket har forplikta seg til å svare så utfyllande som mogeleg på dei spørsmåla som vert stilt i dette brevet.  

Ein reknar at rapporten skal vere ferdigstilt innan utgangen av januar 2009.
Faktura vil bli tilsendt i løpet av desember.

